
PER PAREISSER:

» Qusla mar delas galeras, poémas.
Los contes que segon

los teni de ma maire

nascuda a la Ribiéira,

comuna de Mirandol-Bornhonac.
La Ribiéira, en Albiges,

era parroguia de la Plancada,

en Roergue.



L'ENFANT POLIT

Uncopi avialo Drac. Lo Drac eralo filh del Diable.
Un copi avial’ enfant palit...

E I’enfant polit éra montat sus un pomiér de pomas rojas a pus fons del’ort 1o long del
camin. Passet un cavaliér sus un caval negre.

« Enfant polit, diguet lo cavalier, ai set, soi aséladempuéi o matin. Seriés plan brave de
me getar una poma... »

L’ enfant polit causiguet la poma pus grossa, la pus fresca. Prenguet vam per la getar.
Mas del vam que prenguét la branca li manquet. Prompte lo cavalier dobriguet 1o sac.
Lo cap primier I’enfant polit i tombeét dedins.

«Al.al. al. »seriguét lo cavalier, que tirét lo la¢ corredor, puéi estaguéet |o sac
darrier lasela, en travers sus |’ esquina del caval.

Patrac... Patrac... Patrac... Un brieu galaupét |o caval. Puei s arrestet aval a Porcassés
davant la péiraverda.

« Péira, dobris-te, soi 1o Drac ! » cridet lo cavalier. E la péira se dobriguet e lo caval
negre dintret. Darrier e, lapéira setornet barrar.

Patrac... Patrac... Patrac... Encaralo caval galaupét tot un brieu dinslo pais de jos la
terra. Aqui, pr'aquo, i se vei, que pertot belugugjan de rocalhas d’aur e s escampan de
vam de rius de viu argent.

« Dracon!... Dracon !... » Unafemna cridava sus la porta d’ un ostal pichon -

« Ou, Dracon, qué me portas de bon ?...

— Decarn fresca! respondet |o cavaliér, qu’' eralo Drac.

— Eben! i tornét lafemna. | ade plagadinslabarricadel canton... »

Lo Drac davalet de caval, prenguet |o sac, anet ala botiga. Desfonset la barrica del

canton. Dessarret lo lag corredor del sac. Tiret pels pes I’enfant polit, 1o butet dins la
barrica e prompte la tornet fonsar, mas daisset la bonda dobeérta.



Tres cops per jorn, cada jorn, la Draquessa veni&: « Enfantonél, polidonél, paralo
caisson, pel trauc del bondon... »

Mas I’enfant polit volia pas parar lo cais. La Draquessa, per I’amigadar, tornava dire: «
Paralo caisson, fanton, que te porti quicom de bon... »

L’ enfant polit volié pas res entendre. Alara la Draquessa cridava: « Se paras pas o cais,
amb la bonda taparai lo trauc et’ estofaras, t’ estofaras!... »

Qué far mai ? L’ enfant polit paravalo cais. E la Draguessa, amb un culhier pichon
d argent, butava la mangiscla dedins. De bona mangiscla ¢a que la: castanhas cuechas e
demesidas dins de lach, milhas prestit amb de mél, e de burrada, e de formatges sucrats.
Puei lo Drac arribava: « Fantonet, polidet, dona-me lo teu det, o teu det pichonet !... »

L’enfant polit donava lo det. Lo Drac lo palpava: « A ! que seras leu grasset !... Que
serasleu grasset !... Quefaraspasunplec!... »

Comprenguet leu, I’ enfant polit. Comprenguét que quand serié pro grasset o sortirian de
labarricaefuoc a cuol dinslamarmita. Cons far ? Consi far per se'n tirar ?

De mirgas, pr’ aquo, venian cada nuech saufinar pel trauc de la bonda. L’ enfant polit las
velhét. Laprimiéira que se sarret, el |’ agantet pels guinhons e la tirét dedins, puéi la
metet ala pocha de las calgas e lo mocador dessus.

L’ endeman, arribét la Draguessa amb de mangiscla. E puéi 1o Drac: « Fantonet, polidet,
dona-me lo teu det, 1o teu det pichonet... »

L’ enfant polit levet lo mocador e pel trauc donet |a coeta de lamirga.

Lo Drac palpet, papet e se reganhet: « Femna, femna, magris lo nostre pensiondl... A
pas que los 0sses e lapdl... Femna, i portaras o milhasdinslo plat bdl... »

La Draquessa portét de milhas dins lo plat bel. L’ enfant polit calguét que manges, que
manges... talament que los botons de |as cal¢as ne petavan. Mas la coeta de la mirga
engraissava pas, e lo Drac, quand venia palpar pel trauc, cada cop se reganhava... Aital
durét una setmana.

Un matin, pr'aguo, coma lo Drac arribava, | enfant polit cerquét per las pochas. Mas lo
mocador, |’ avia sortit per se soflar dins lanuéch e lamirga se n’ éra anada.

Ja lo Drac se sarrava del trauc e ja cridava: « Fantonet, polidet, dona-me lo teu det, lo
teu det pichonet... »

L’ enfant, pecaire, donét |o det.



«Al.al. al..»seriguetloDrac. «A!l..al..a!l.. Aqueste cop es plan mofle, d un
cop es vengut confle... Femna, vau desfonsar la barrica e puél anarai sus terra sonar |10s
Dracons, los meus Dracons... »

Lo Drac desfonset labarrica. Pels pestirét |’ enfant polit e lo portet ala cosina.

« Femna! diguét lo Drac, cresi pas que sia plan leste, lo te daissi que I’ aprestes... »

E lo Drac se n’anét. La Draquessa montet |’ ola grand sul fuoc e puei, davant |a porta,
amb |la pigassa se metet afar d asclas.

L’enfant polit se sarret e de rire i !'... i .. i '.. e de rire
I1...il...il...edesesarrarencaramaii!...il...it...i! ...

« Fanton ! se reganhet la Draguessa, dins |’ estat que sias compreni pas ¢o que i a de tan
risible.

— Femna, risi devosveirefari!...i!...i!... Deu esser pel primiéer cop que fasetz
d'asclasi!...i!l...il...il..i!... Sabétz pas solament téner lo margue de lapigassa !

— E creses de o téner melhor queieu, tu ?
— Donatz-me lapigassaeveiretz!... »

La Draquessa donet la pigassa. L’ enfant polit tenguet fort |lo margue e pinga ! panga !
amb lo talh sul cap de la Draguessa, e sul col, e sus |’ esquina, pertot...

Sul fuoc I’aiga bolissia dins I’ ola grand. L’ enfant polit amassét |os troces ensagnosits de
la Draguessa. Un aprés |’ autre los getet dins |’ ola.

Alara una vapor se levét dins la chimencia. Una polida filha sortiguéet de I’ ola e se
pausét sul ponde.

« Enfant polit, diguét la filha polida, veni que t’ abrace. Lo meu embelinament es tu que
|’ as bresat. Soi tornada coma de davant la princessa, la filha polida del pais de jes|a
terra. Véni quet’ abrace... »

L’ enfant polit se sarrét, abracet lafilha polida. Ela de~ nosét |o riban de seda que retenia
lo seu pel...

« Prince, espera-me. Vau anar ligar la peiraverda. Jamai tornara pas dintrar aici lo Drac,
aquel Drac orre que m’avia despoderada... En brueissa negra m’ avia cambiada...
Espera-me, prince meu... »



Lafilha polida se n’anét. Amb lo riban de seda liguét la péira verda, pué tornet davalar
dins |’ ostal pichon.

Es aital que I’enfant polit venguet lo prince de la filha polida, a pais de jos la térra, en
aval pelstraverses de Porcassés...

LOSDRACONS

Un cop i avialos Dracons. Los Dracons éran los filhs del Drac, los filhs del Drac e de
las femnarassas que d' aquel temps sus la térra mens que uél ne mancava pas.

E los Dracons, acaval darrier o Drac, comalo vent galaupavan cap a Porcassés.

«Decarn! Decarn! Decarn!... » tustavan los féerres dels pés. « Fresca ! Fresca !
Fresca!... » se brandissian las sélas.

«Ou... Ou... Totes! » cridét lo Drac davant la péiraverda. « Péira, dobris- te, soi lo Drac
L.»

Los cavals nifavan que s eran arrestats, mai d’ un Dracon trantolet sus la séla, mas la
peira se dobriguet pas.

Torneét cridar lo Drac encara pus fort: « Peira, dobris-te... Dobris-te, soi lo Drac... Soi lo
Drac!... »

Mas la péira brandava pas. Lo Drac davalet de caval. « A I'guda ! ornhet. A I’ gjuda,
vosautres!... »

L os Dracons davaléron eles tanben e se sarréron de la péira, e de tirar, e de butar, e de se
desonglar. La péiratrantolava solament pas!

l... I... I... Los cavals daissats campestres fugissian cadun de son costat. Los Dracons de
levar lo cap e de partir al’ escorsa cadun darrier son caval.

Lo Drac demoret tot sol. Alara vegeét lo riban de seda que ligavalapéira

« Soi trait ! cridet lo Drac. Soi trait. Ara compreni. M’ajogat, I’ enfant polit. Aici,
vosautres ! Aici ! M’ abandonessetz pas!... »



L os Dracons se tornéron sarrar e baissavan lo cap. Los cavals eran luénh.

« Enfants! cridet encaralo Drac. Enfants, soi forabandit del pais de jos laterra. Un ome
pichon M’ a raubada |la princessa. Suls omes totes me voli vengar.

— Paire, t'gudarem !... t'gudarem !... t'gjudarem !... brameron los Dracons e levavan |o
ponh.

— Alara, escampilhatz-vos sus tota la terra. Maridatz-vos amb las filhas pels ostals. Lo
jorn, viuretz coma los autres omes, mas cada nuech tornaretz Dracs. Tendretz los poders
gue ieu teni. Los enfants vostres |os tendran. Partissétz totara. Pertot ont seretz ieu
seral... »

L os Dracons saluderon lor paire, los ponhs sarrats aplec debrag. « Al...al...al...al...
» Refrenigueét pelstraverseslo rire del Drac. Puéi los Dracons s escampilheron. Aital
comencet lo temps aule.

LA FILHA DE LA PRUNIA

Alara, d’ aquel temps, i avia de Dracs pertot. Mas degun |os coneissia pas. Lo jorn
trabalhavan amb |os autres omes e coma | os autres omes manjavan e bevian. Sovent
eran de bonas gents. La nuech pr’ aquo, cada nuech, |o sang del Drac los tirava del liech.
Cargavan una pel de béstia que lor juntava de cap als pés e partissian en ornhant trevar
pels camps e pels vilatges. Mai d’un cop se sonavan un |’ autre, s atropelavan coma de
lops. Malailr per I’ 0me que passaval...

Un ser, apres la sopa, unafilha de la Prunia partiguet per la Ribiéira que I’ esperavan per
velhar: se devian plumar las aucas.

Lafilha seguét la carral que crosa pels bosques e puéi o camin grand. Passet I ostal dels
Balssas ont uei seten |’ escola. Jase vesian los primiérs lums de laRibiéira

Alara «O!...0O!...O!...O!... » unaclamor se levet sus Viaur, aval alaCalquieira. « O
...O!..OLl..O!. » Aquo montavalo long del réc e de cadenas darrier se brandissian.
«OlL..0!L.0O!. 0O!'. »Jasul camin grand calelhgavan los uéhs de las primiéiras
bestias que se sarravan. S ausissian los bufals e los cops de caisses.

Lafilhacridet: « A I'gjuda!... » E de correr, e de correr... Qual sap se las bestias la
ganharidn pas ? Aval sul coderc, un secador de castanhas se quilhava. Lafilhai dintret,
tornet barrar la porta e butét 1o verrolh. Dedinsi avia pas degun. Mas o fuoc cremava.



«O!..0O!.O!. »Lasbestias éran aqui. Ornhavan. Las cadenas saquejadas venian
batre |as parets.

La filha se metét de genolhs, comencet |la pregaria. La porta trantolava, cruississia. De
per defora, a cops de dents, las bestias |a rosegavan. Las postes se desjunteron, las
ferrassalhas tombéron. S ausiguét una votz rauca: « Filha, te daissam la vida sauva se
per bon grat t’ abandonas a nosautres... »

« Mon Dieu ! cridét lafilha. Mon Dieu, se me desliuratz d aqui me farai sor de
convent... »

«Al. al.al. al.. »refreniguét lo rire sauvatge. En fum se demesiguéron las bestias
acarnassidas. Lafilha demorét tota sola, agenolhada contra la paret.

Es aital que latrobét a migjanuech I’ enfant de Cerieis qu’ éra vengut per saquejar las
asclas. Lamenét aco de la Cerieissa. Aqui laconforteron, lametéron al liéch.

Mas lo matin, ela, tanleu se levar, diguét adieu-siatz a totes e se n’anét al convent, sens
tornar passar per la Prunia...

L'AUCA

D’aquel temps, ala Ribiéra, dins |’ ostal vielh de la Ceriéissa demoravan un ome e una
femna que o nom uél se n’es perdut. Avian pas gaire de ben, tenian solament un parelh
de vacas magras. Aquo lor fasia pas un viure. Cada jorn la femna se n’anavafialar deca
dela per un o per I’autre. L’ 0Ome, a la sason, se logava per gjudar dins las grossas borias.
Mas cada ser totes dos tornavan pro leu del trabalh e sopavan a lor ostal. Bevian una
escudelada de bolhon, rosegavan una codena, o rufavan tres o quatre castanhas. Puei la
femnalevavalataula. L’ 0me se siesiaal canton del fuoc.

« Ome, disidlafemna, soi lassa, anem al liéch...
— Femna, respondial’ ome, partis primieira! leu vendrai qguand aurai som... »

La femna s anava jaire dins lo liech que s amagava darrier |’escalier del trast. L’ ome,
demorat tot sol, amb la rispa sarrava las cendres sul fuoc, atudava lo lum e se n’anava
defora. Mai d’un cop dins la nuech la femna se desrevelhava. Mas a prep d' elajos las
flacadas i avia pas degun. La femna se siesia sus la colcera. Sonava lo seu ome. Degun
respondia pas. E aital cada nuéch dempuei vint ans que s éran maridats.



Lo matin, a primalba, I’0me tornava. Esclopejava dins |a cort. Dobrissia la porta.
Dintrava, disi& « Veni defar un torn. As plan dormit, femna?... »

Lafemna se levava sens respondre e ja calia partir pel trabalh.

Un ser d’ivern pr’ aguo, la femna se diguét: « Aquesta nuech voli saber ont passalo meu
ome. Aguestanuéch ieu lo segrai... »

E s anet jaire tota vestida. Se mordissia los dets per s’endormir pas. L’ 0me atudet lo
lum, dobriguét |a porta. La femna se levet, prompte lo seguet. Mas dins la cort |0 veget
pas mai. Amont, sus la paret, un fotral de can sautet de |’ autre costat e fugiguet darriér lo
bartas.

La femna dobriguét 1o portal e se n’anét sul camin. Las estelas dins lo cél belugugjavan
mai que pus. A cada vial la femna se tampava, agachava, sonava. Mas degun se vesia
pas, degun respondi pas.

Lafernna ne podia pas mai de cridar. Lo freg la ganhava, se tornet virar. Davant |’ ostal
se penséet: « Sabi pas ont es passat |0 meu ome mas lo voli esperar. Veiral ben, quand
tornara! »

Jos la passada i avia una carrada de fuélhas secas. La femna montet sul carri, S acaptet
de fuelhas e espereét.

Tot d’un cop, de per defora, una béstia negra sautet sus la paret e se daisset tombar dins
la cort. Eralo can, lo fotral de can, aguel qu’avia fugit darrier 1o bartas e que tornava.
Portava a plec de cais una auca grossa que lo cap ne pendolava. La femna se regassava,
retenial’ alen.

Lo can venguet, se sarrét del carri, passet degjés. Entremieg las rodas pauset I’ auca e tot
docament se metet a la rosegar. S ausissian los 0sses que petavan: croc... croc... croc...
Lafemna gausava pas se bolegar mas, de tant que tremolava, las fuelhas ne fresingjavan.
Lo can acabet |’ auca. Sortiguet de jol carri, passava la lenga suls pots. Puei anet al
pachoc per beure. Lo pachoc era gelat. Lo can se sieguét sus las patas de darrier, estirét
lacoeta sul gel, levét 1o cap e gingoléet: « Oo... Oo... Oo... »

« 0o0... Oo... Oo... » respondet un autre gingolal del costat de la Carrairia.

Lo can selevet, sautét sus la paret, se daisset tombar sul camin, e de correr, e de correr...

Lafemna se tiret de per las fuélhas, davalet de sul carri e s'anét claure dins |’ ostal.
Gausét pas clavar la porta pr’ aquo, mas se sieguét a canton del fuoc, tiret 1o capelet.



Avialas dents que se reganhavan e los genolhs que s’ entretustavan. Es aital que
I”endeman lo seu ome latrobet, quand dintrét...

« Femna, demandeét €, femna, sias malauta ?

— Ome, respondét ela, aguesta nuéch ai volgut saber ont partissias. T’ ai volgut ségre,
mas t'al pas vist. T'a volgut esperar mas ai agut freg. Alara me soi tornada claure per
me calfar a prep del fuoc...

— Femna, femna, me dises pas tot. Sias demorada un brieu defora. Asvist quicom !

— Ai vist un can. leu m’eri jaguda sus la carrada de fuélhas. Lo can portava una auca. E
I’ es venguda manjar entremiég las rodas del carri. Los 0sses petavan: croc... croc...

— Malastre per tu ! cridet I'ome. Malastre ! Aquel can: éri ieu. L’aucal’avid raubada
dins |’ establon de Betelha. La nuéch me cal repasimar. Se t’avidi sentida sul carri, te
manjavi comal’ auca... O sabes ara. leu, soi un Drac... »

Lafemna se levet, brandiguét |o capelet. L’ 0me se recuolét, dobriguét |a porta. Lo
primier rai de solelh venguét tustar sul vaisselier. Deforalo gal cantava. Caliatornar
partir pel trabalh...

LO MOTON

Aquel ser, lo Caussenc de la Ribieira, quand aguet claus tot son fedum, se mainet que
mancava lo moton pus gros. E nostre ome tornét partir tot sol, 1o long del réc, pels
traverses. A cada pas sonava: « Tetin, be... Tetin, bé... Tetin, bé... » Mas res respondia
pas. Lo Caussenc totjorn davalava. Sentissiajalafrescurade Viaur.

« Be... Be... Be... » Una béstia bialava darriér 1o bordigas. Lo Caussenc se sarréet e veget,
entravat per las romecs, un moton, un brave moton, lo seu moton.

Lo Caussenc |o desentravet, mas lo moton se podia pas téner. Avia las patas
ensagnosidas. « Paura béstia! Te vau portar... » E lo Caussenc carguét lo moton sus las
espatlas puei tornet montar lo long del réc. Mai I’0me montava, d’ ont mai |o moton
pesava... Lo Caussenc bufava, susava e pantugava e se plegava a se copar |os rens.

Tot d'un cop, de I’ autre costat de Viaur, una votz cridét: « Dracon !... Ou, Dracon !...
Ont sias, Dracon ?... » Sul copet del Caussenc lo moton se brandiguet, quilhét o cap e
respondet: « Soi aici que trantoli sus |’ esquinadel vesin... Soi aici... »



Lo Caussenc se reviret, prenguéet vam, efloc ! getét lo moton al pus fons del rec...
Mas davant de tocar térralabestia se demesiguet en fum: « Al... Al Al Al »

«AlLALLAL.A!. »respondet unautrerire marrit de |’ autra part de Viaur. Es aital
gue los Dracons se donavan de bon temps.

LA PEL

Lafilha de Tardiu de la Gulhonia se maridava. Prenialo cabdét del Gafalong de la
Cufaria. La campana de la Plancada trelhonava, 1a noga arribava. Calguet dintrar dins la
gléisa.

Sul portal, lo novi trantolét, anét batre contra la paret. Pr'aquo era dejun e de vin n’avia
pas tastat. Lo contranovi lo volgueét reténer pel brac. Aquel brag erafreg comadegel. La
novia ja se plorava. Lo novi se remeteét pr’aquo, dintret. Mas prenguet pas d’ aiga
senhada. Sul cop degun ne faguét pas cas, mas la Cardinalha vielha de la Varelid se'n
devia sovenir pustard...

Lo curat comencét |a messa. De filhas companhas de |a novia canteron de polits
cantics... Quand las bagas se benesigueron, un cop de mai lo novi trantolét mas
S acranconet a una cadieira per tombar pas.

E puei se passet ala sacristia, |0s registres se signéron. Lo novi tornavarire. « Plan
mercé, Monsen |lo Curat, diguet Tardiu lo vielh. E vosautres, a |’ ostal, que la sopa nos

espéera... »

Totala noca se' n tornet ala Gulhonia. Lo repais éra prést dempuéi un brieu. Aquo
sentissia bon pel fornel. Viélhs e joves, los convidats se metéron a taula, e los plats un
darrier I’ autre se seguian. Bonas causas que se mangeron, del vin melhor que se beguét.
Sul ser, vers las siéis oras, los convidats se levéron, maniera d’ anar far un torn per la
cort 0 al cap del prat per se sagugjar un bocin e per melhor desgresir tant de mangiscla.
D’ aquel temps, las cosinieiras cambiavan las escudél as.

Coma la nuech tombava, Tardiu lo vielh sonét son mond: « Anem... Anem... Cal tornar
sopar... »

Tot aquo se remauset, tot aquo se sieguet a torn de lataula un cop de mai garnida. Alara
Se mainéeron que mancavalo novi.



Tardiu lo vielh de sortir e de sonar encara. Degun respondéet pas.

« Qué voletz, diguét la Cardinalha de la Varelia, benléu es partit |0 que cercatz... per
trobar qualqu’un... O benleu un afar lo pressava... Qual sap ? Mas cap de novi manca
pas sa primieira nuech de maridatge... Aquel tornara comatotes, veiretz. E nosautres
mangem, cal pas que lo bolhon sefregiga... »

Cadun prenguét de bolhon. Encara degun gausava pas parlar fort. Mas las polalhas
rostidas e bolidas de tot biais torneron comencar d’ arribar, e de vin vielh per escalfar las
aurelhas... Talament que degun penset pas mai a novi.

La novia, pr'aquo, tota sola a la plagca nauta, tiret lo mocador blanc per s eissugar los
uelhs que se podia pas mai téner de plorar. Alara quicom la frelhét per una camba. Un
can erajos lataula, un can felut que degun coneissia pas.

«Acan!... A can!...» cridét lo contranovi. « Defora, que siés plen de niéiras!... »

Mas lo can pauset son cap suls genolhs de la novia: « Paura bestia, diguét ela, demora,
te donarai 10s 0sses... »

Lo can demoret. Lanoviali donava los 0sses e mai tot cop de bons talhons. Lo can
semblava comprene. Tot dogcament bolegava la coeta..

Lanoviaéralassa. Diguet a Tardiu: « Papa, ne podi pas mai. leu me' nvau al liech. Aital
un darriér cop dormirai coma unafilha... »

E se n’anét dins la sia cambra. Se desvestiguet, pauset sus la cadiéira lo vel blanc e la
rauba florada.

Aralo cotilhon de dentéla... Quicom se boleguet darrier I'armari. Lanovia se reviret. Lo
can eradintrat dins la cambra, tot Ihabrut, lalenga roja que pendolava.

« Tire!l... Tire!... » cridet la filha. E de téner lo cotilhon d' una man e I’ autra sul seu

cor...
Lo can sautet. Se daisset tombar sul ponde: « Crenhas pas... Soi ieu... »

Lo can parlava. Era pas mai un can. Eralo novi, oc, €. E serisia. Sul ponde rebalava la
pel feluda.

« A ! Draconas, agueste cop teteni ! Teteni !... » De darriér I’ escalier qualgu’un
sortiguét: la CardinalhadelaVarelia... E amasset la pél, larebostoiréet jol brag e prompte
per laporta, alacosina, al fuoc.



« A ! me sabiés pas aqui, tornava cridar la Cardinalha, me sabiés pas aqui !... Mas te
velhavi... Al fuoc, lapd !... »

Lo novi, pr'aquo, avia segut darrier. « Per pietat ! gingolava. Per pietat | Daissatz-lame
tocar amb lo det pichon... lapél... solament amb |o det pichon... »

Ja la pel se rabastinava. Los convidats s’ éran sarrats e butavan lo novi enre. La
Cardinalha saqueget las asclas. Una flamba montét. Demoreét pas res de la pél
infernenca.

« Anem, diguet la Cardinalha, anem, lo novi, vai-te'n a liech. Latiafemnat espera, ara
seras un Ome coma los autres... »

E lo menéron dins la cambra. Trantolava a cada pas. Sus la cadiéira la novia se siesia
totafrea e tremolava.

« Jasetz-vos en patz, diguet la Cardinalha. Jasétz-vos, enfants, qu’ anam far calfar de vin
e lo vos portarem plan caud, que tornétz prene vam... »

Se jagueron. Lor porteron de vin caud. Totes |os convidats cantavan: sabian que seria
pas pus Drac, |0 gendre de Tardiu. Jamai pus...

Es dempué aquela nuech que se porta de vin caud als novis al liech...

LO CAVAL DE LA CALQUIEIRA

Per Nostra Dona d’ agost, vint-e-dos joves de la Ribiéira aneron a la vota de Bornhonac.
| ade belas filhas en Albigés, maurelas e sens debasses, e sabon dancar en vos abracant
comacal.

Talament que los vint-e-dos joves s atardiveron. Soperon a Bornhonac cadun amb lasia
cavaliéra Tenian totalataulade I’ aubérga. Mangeron de polet rostit e begueron res que
de vin de Galhac. Puéi encara mai dancéron. Passava mai de migjanuéch quand lo bal
S arrestet.

Calguet dire adieu-siatz a las joventas e se prometre de se tornar veire. Un darriér poton
e los Ribieirols totes sols se n’aneron cap al’ ostal. Al Carrelier un aigaci lor tombet
dessUs. Tronava e liugava, e de plugja, e de plugja aferradats.



Nostres galavards s abrigueron benleu mai d’ una ora darrier la gléisa contra la paret. En
aval pelstraverses, Viaur bramava que se devia conflar.

Latronada passet. Lo cél s esclarciguet qualque briat. Entremieg las nivols un retalh de
luna vielha sortiguet 1o nas.

Los vint-e-dos joves torneron davalar per la carral. Arriberon a la Calquieira. D’ aquel
temps i avia pas de pont. Per traversar calia gasar Viaur. Oc, mas las aigas éran
montadas e |o ronfle s afortissia. Los vint-e- dos joves se tampéron a fons de la carral.

« Tornem al Carrelier, diguet un.

— Montem pus naut que gasarem a Porcasses, diguét un autre... »

«l. ool l.o»

Los joves leveron lo cap. Aqui, ala broa de Viaur, un caval refrenissia, un fort caval tot
blanc amb la brida que pendolava. Los vint-e-dos joves se sarréron. Lo primiér sautet a
labrida. Lo caval eraplan franc e se daisset alisar.

« Amics, diguet lo primiér jovent, las aigas son pas tan nautas que ¢o que cresiam. Se
montavem sul caval nos portaria de |’ autre costat...

— Montem sul caval ! crideron totes. Montem sul caval !... »

E ne montet un. E ne montet un autre. Darriér, |’ esquina del caval s estiréet de dos
palms... Un autre jovent montet e un autre encara. Darrier, totjorn I’esquina del caval
S estirava comalasalsissaal trauc de |’embuc...

Los vint-e-dos joves troberon aquo tot natural. Cal dire que lo vin de Galhac encara lor
escalfava las aurelhas. Totes vint-e-dos se cabreron sul caval que venguet talament long,
talament long que mesuravamai de tres canas de cap a cuol.

«| setz ? crideét lo primiér jovent, lo que tenidlabrida.
— Esperatz ! respondét |o darrier que se siesia al ras de la coeta. Esperatz ! Lo meu
paire m'a recomandat de me senhar cada cop que traversarid Viaur. leu fau lo signe de

lacrotz... »

E lojovent sesenhet. Oc dlara! « A l... Al... A!l... Al... » Lo caval blanc se demesiguet
en fum...

« Sens un signe de crotz ne negavi vint-e-dos... A I... Al... A l... » refreniguét lo rire
sauvatge.



Los vint-e-dos joves s aplatusséron sus las peiras dins la carral. Se tornéron levar coma
pogueron. L’ avian reconegut o Drac. Jamai pus de nuéch s atardiveron...

LO MARIDATGE DE BELUGUETA

Gardavalos porcs la béla Belugueta, aval 1o long del riu sarrat. Las castanhas eran
tombadas, se desmargavan los pelons. Que se carravan, los porcs, amb o nas, de fosigar
dins |’ apalhada de fuelhas !

La béla Belugueta, contralo castanhiér curat, petacava lo davantal vielh. L’ agulha
S espintét de travers dins|o petag de saca.

«Ai!llodetdel’and... Ai ! lo meu sang... » cridet lafilha, e levét lo cap. Davant ela,
sus un caval, venialo cavaliér.

« Flor de fuoc, la béla Belugueta, te veni veire, diguéet lo cavalier. Dona-me lo teu det
guete gariral.

— Sénher, respondeét la filha, lo meu det 1o vos podi pas donar. La mia dolor sera per
ieu... »

Alara lo cavalier dobriguet |’ estug que portava sul cor e tiret la baga d’ aur fin, puei i
tornét: « Filha, vel aquel anel. Dona-me |o teu det, passaralatiadolor... Per ieu gardaras
lo teu amor.

— Lo meu amor sera pas per vos, que soi promesa. Amb lo cap d ostal del Pargue nos
maridam per Sant Martin. leu soi res qu’ una porcatieira, Sénher cavalier. Se me preniatz
dinslavostra cambra, tanleu dintrar nos convendriam pas.

— Filha, siés pus polida que cap de Dona de castél. Per la primiéra nuech la vestidura
tomba, e o jorn nou se carga lo vestit novel. Encara me vols pas, la béla Belugueta, mas
leu sabi que te prendrai sus aguel caval. Uei, solament lo det te dol del fissal de |’ agulha,
mas quand la vergonha te fissara lo cor vendras aici que t’ esperarai. Te coneisserai
pertot davant tu me conéisser, filha, flor defuoc. I! i! caval... »

Lo caval se cabrét, refreniguét, se n’anét 1o long del réc. Sens comprene res la filha se
plorét contralo castanhier curat... Puél remauset |os porcs, se'n tornet claure. Mas a
|’ ostal éra venguda la corduriéira: « Filha, regausis-te, que talharem lo teu vestit
novial...»



La corduriéira prenguet las mesuras amb |o riban e puéi talhet dins lo crespe blanc.
Alara se mainet que mancavadefial.

« Filha, vai-te'n ala Plancada e compraras de polit fial. Mas torna léu que me languissi
de demorar sens cordurar. »

Se n’anét la Bela Belugueta. Caminava, caminava. Dins lo coet del mocador avia nosat
lo sou rossél. Mas ala Crotz de la Pala, contralo peiron de la crotz, veget un sac dobert.
Del sac, de fia s escampava a madaissas, a madaissons : fial de cambe, fial de lin, fia
de seda per garnir.

Belugueta se sarrét: « Aqui lo fial que manca, se pensét. La corduriéira se languis a
I” ostal, ieu preni 1o sac, qualque mercant |’ atombat... Aital anarai pas alaPlancada... »

Lafilha prenguet |o sac, amasset totas |as madai ssas que s escampilhavan e prompte
se' n tornét.

La corduriéira qu’ esperava, sens demandar res engulhet I’ agulha, e de céser, e de
cordurar. L’ agulha traucava dins lo petag, lo fial la butava, croc... croc... los cops de
dedals.

Qu’era polida la rauba quand Belagueta |’ ensagét | Mas calia tuar las polas: I’ endeman
era Sant Martin. Venguet 1o novi, o contranovi, la parentat dels dos costats. Una
darrieiranuech de fébre, mai d’una ora per se vestir, e puéi totala noca partiguet. Sus las
erbasi aviad' abieiraquelusissiadinslo solelh clar...

Lo paire menava la filha coma se fa per tot pais. Sus la dintrada de la gléisa, € prenguét
d’aigaa benedichiér: « Te! Belugueta, senha-te... »

Belugueta comencet: « Del nom del Paire...

— Al a..al..quem éri cambiat enfial... » Unavapor de sofre pleguét la novia de cap
aspes. «Al.. al..al..»Lospetaces de crespe se descordureron. « A l...al...al..a
I... » Refreniguet |o rire sauvatge, se n’anet al vent lavapor d'infern. La béla Belugueta,
en camisa contralo benedichiér, de las doas mans s estremava o cor.

Lo curat viélh; aval, prompte s anet claure dins la sacristia. Lo clergue lo seguia, tot cop
serevirava

« Esendracada, lanovia! Esendracada!... » cridavan los convidats.

Lo novi se sarret: « Tevoli pasmai !... Tevoli pas mal, raméla! Vai- te'n...



— Vai-te'n, filha mia, gustét lo paire. As pecat contra Dieu e contra I’ ostal... Que te
torne pasveire !

— Pietat per ela! supliquet la maire de genolhons. Pietat ! Non, Belugueta a pas
pecat!... »

Mas los convidats brandissian las cadieiras de la gléisa. Escupissian.

Belugueta, sens téner cap, fugiguet defora. Los autres la seguian, o novi primier, e
getavan de peiras.

Elan’anava, pels camps, pels traverses, lo long del riu. Las rdmecs longas |’ acrancavan,
escrifavan la camisa leugieira, escaraunhavan las cambas nusas. E se risian los omes
darrier.

Aval, contra lo castanhier curat, un caval esperava pr’aquo. E, redde sus la séla, se tenia
lo cavalier que cridét tanleu veire Belugueta: « Prompte veni, veni, flor defuoc!... »

Belugueta ne podia pas mai. Lo seu cor tustava coma s anava brecar. Lo cavaliéer la
prenguet, la tirét sus la sela. Arribavan los convidats, tota la noca. Cadun levava la sia
peira, cadun cridavalo seu renec.

«Al. al. al..»refreniguét lo rire sauvatge. « A !... al... al... Flor de fuoc, se te
renegan tos fraires, seraslafemnadel Drac... | ! caval... »

Lo caval partiguet comalo grand vent d autan. Se podian brandir los convidats. Tornaria
pas jamai la BélaBelugueta... Qual sap setornarialo Drac ?...

LO SANG DEL DRAC

Jamai pus non tornet lo grand Drac viélh. Tot plen luénh d'aici, sus la Montanha Negra,
bastiguét |o castél novel. Aqui prenguet Belugueta per femna e tres filhas lor nasgueron,
aco que seditz.

Alara Sant Domenge montet d’ Albigés. Portava lo vestit de monge, brandissia lo rosari
de closques d' oliva, pe descaug se n’ anava pels ostals.

« Fraires meus, presicava, fraires meus, es partit lo grand Drac vielh, mas s’ es pas
escantida la sia raga. Encara demora de la sia grana que va ganhar sul nostre blat. Es
venguda I’ ora de far la triada. Sens desrasigar 1o froment ara se pot peltirar I'agram. E
puéi cremarem al fuoc I’ erba marrida e d’ agueles fornéls Dieu se regausira... »



Sonéron las campanas tres cops per jorn: 1o ser a solelh colc, o matin a primalba, e a
miégjorn encaramai de vam. E calig, familha per familha, se metre de genolhs per cridar
fort I’angéelus, la pregaria noveéla. Puel passavan los Engqueredors...

Sia lo son de las campanas, sialo latin de la pregaria, o tanplan benleu lo fum dels
lenhiérs, los Dracs, |os paures Dracs gausavan pas mai sortir de nuéch, gausavan pas
mai cargar lapél de béstia que d’ unes saquéeron al fuoc... E demoréron pels vilatges.

Mas los autres aimeron mai de fugir luénh, pro luenh per ausir pas mai sonar I’ Angelus.
Dins las forestes, sus las montanhas, |0os Enqueredors | os seguian pas.

Aqui se bastir una cabana. Viure d' aglands e de carn crusa. Esperar. S es pas perdut
encaralo sang del Drac...

LA BELA ESTELETA

Lo Catussat sonet sos quatre filhs. « Ainats, lor cridét, anatz al camp de la Batalha. De
trabalh ne manca pas. |os bartasses son longs, |os besals son arrasats, i a de péiras pertot.
Partissétz totara. La vostra maire s es retirada dins la cambra. Aqueste ser a la Catussa
un cop de mai garnirem lo brég. Lavostra placaes pasaici...

— Paire, partissem ! respondéron totes.

— Tornaretz alanuéch. Quand arribaretz davant I’ ostal, se vesétz una conolha sul balet,
dintraretz: una sorre vos sera nascuda. Mas se vesetz una agulhada contra lo portal, sens
VOS revirar, partiretz fora pai's ganhar la vida. Un masclon de mai seradinslo brég e per
aquel cachaniu gardaral la Catussa... »

Se n’anéron los quatre fraires. Trimeron fins ala nuech al camp de la Batalha. A solelh
colc pr’aquo tornéron al’ ostal. Davant lo potz, contra lo portal, una agulhada se
quilhava, una agulhada de grifol.

Sens se revirar par tigueron totes quatre e camineron dins la nuech. Cureron Lius,
cureron Viaur. L’endeman al jorn curavan Ceor e ne podian pas mai lo ser quand
arribéron luenh d’aici sul puég de Lagast.

Se revireron alara. Davant eles s espandissia la forest grand: de faus e de faus, qualques
garricsaval, e puei la barta.

« Aqui demorarem ! cridét I’ainat. Lo pais es pas de degun e sera nostre. Per uei



bastiscam la cabana, mas quand aurem desbosigat, sus aquel serre quilharem I’ ostal... »

Pr’aguo éra pas un filh qu’ era nascut a la Catussa mas una filha, una filha tan polida que
tanléu laveire I’ avidn sonada la Bela Esteleta.

« Los ainats son ben pro valents. Ganharan la vida fora pais, diguet lo paire. Aquela
filha m’agrada trop. La Catussa sera per ela. E qual saupra quicom ?... Plantarai
|” agulhada contra lo potz... »

Aital aviafach lo paire. Aital losfilhs eran partits.

Vint ans passeron. La Béla Esteleta era la filha pus genta de Crespin a Castélmarin. Un
jorn pr’aguo ala Catussa s arrestet un pelegrin.

« Brave mond, diguet, veni de Peirabruna. Amont sul Lagast i a los quatre fraires que
quatre jorns m’an recaptat dins lor ostal bél. E demandan que venga lo fraire pus jove
guelo voldrian conéisser... »

Se’'n torneét 1o pelegrin. Lo Catussat viéelh sosquét tot un brieu, puéi sonét la Béla
Esteleta.

« Filha, partis! | alos quatre fraires que t’esperan luenh d'aici sul puég de Lagast. Te
faras conéisser coma una sorre lor. E lor diras que me perdonen, que m’ enganeri de
prene |’ agulhada per laconolha... »

Partiguét |a Béla Esteleta. Arribét amont sul puég de Lagast. Lo fornél fumava. Era
dobertalaportade |’ ostal bel.

Dintret la Bela Esteleta. A lacosinai avia pas degun. Sul fuoc, dins |’ olala sopa
bolissia

Patrac... Patrac... Qualgu’ un montava. La Béla Esteleta crenguet per se far coneisser, se
rescondet jos |’ escalier del trast.

Eral’ainat dels quatre fraires que dintrava. Los autres tres, dempuéi lo matin
desbosigavan la barta contra laforést grand. El, erademorat per gardar |’ ostal.

« A ! diguet I’ainat, la sopa balis... Veni d abeurar los porcs. Arame podi siéire... »
Davant lo fuoc se sieguét. A lacalor s endormiguet...
La Béla Esteleta docament sortiguét de jos I’ escalier. Anet a tirador, prenguét lo salis,

se sarret del fuoc, desacaptét I’ ola e rau... rau... dos grosses planponhs de sal dinsla
sopa. Puei lafilhasetornét claure jos |’ escaliér del trast.



Se desrevelhét I’ ainat dels quatre fraires. Agachet lo relotge: « Es miégjorn », diguét.

Se levet, prenguét una corna de buou que pendolava a la paret, dobriguet la fenestra e
bufét dinslacorna: « Tut... Tut... Tut... »

L os autres fraires ausiguéron de luenh. Arriberon prompte, se siegueron alataula, cadun
parét son escudela, |’ ainat escalciguéet |a sopa.

« Qu'es aquela sopa ? cridet 1o fraire segond... Qu’es aquela sopa ? crideron los autres
dos... Sembla de sailmoira

— Pr’aquo... volguet dire |’ ainat, ai salat coma se sala: just un planponh de la man
esguerra, gue sabétz ai la man esgquerra pus pichona.

— Esquerra o drecha, as aguda la man pesuga, i tornét lo fraire segond. Deman ieu farai
lasopa, tu anaras a bosc... »

L’ endeman lo fraire segond demorét al’ ostal. Montet |’ ola sul fuoc amb I’ aiga, los
caulets e la carn. Salet just coma calia. Comptét los culhieirats de sal: quatre culhieirats,
un per cadafraire.

Lo fuoc cremavaplan, I’olabolissia. Lo fraire segond sarrét una cadiéira, se sieguet
davant lo fuoc e tot dogament s’ endormiguét.

Alara |la Bela Esteleta sortiguet de jos I’ escalier del trast, prenguét lo salis, desacaptet
I’ola e rau... rau... quatre grosses planponhs de sal dins la sopa. Puéi la filha se tornet
claure jos |’ escaliér del trast.

Se desrevelhet |o fraire segond. Era miegjorn. Prompte bufét dins la corna de buou.
Arriberon los autres fraires. Cadun parét son escudela e lo fraire segond escal ciguet.

«A ! Al repoteguét I’ainat. Se lamia sopa érasalmoira, latiasemblalapurasal...
— Pr'aguo ! Pr'aquo ! volguet direlo fraire segond.

— Anem, i apas per tant cridar, copét lo fraire tresen. Deman ieu farai lasopa... »
E I’endeman lo tresen fraire montet I’ ola e coma los autres s endormigueét.

LaBela Esteleta sortiguet de jos |’ escalier, prenguét |o salis e rau... rau... sieis planponhs
de sal dinsla sopa. Pué tot docament lafilha se tornét claure jos I’ escalier del trast.

A miégjorn lo fraire tresen bufét dins la corna de buou. Se sarréron los autres fraires.



Dempuei tres jorns gu’ avian pas manjada de bona sopa eran aganits. Paravan |’ escudéla
totes a cop. Lo fraire tresen escalciguet.

«A 1Al Al crideron totes. Lasal trissanos peta per las dents... »

Los quatre fraires escupissidn. De las doas mans s eissugavan los pots. Cadun sul balet
anet escampar son escudéla.

L’ endeman lo cachaniu demorét al’ ostal, |o darrier fraire. Montét I’ ola sul fuoc puéi
s endormiguét el tanben sus la cadieira. S endormiguét o ne fasia mina, que tenialos
uelhs entredobeérts.

Quand lo vegeét aital esparracat sus lacadiéira, |la Bela Esteleta sortiguét dejos |’ escaliér.
Prenguét lo salis, se sarrét del fuoc, desacaptét |’ ola

« Qual siés, tu ?... » Lo cachaniu s eralevat. De las doas mans sarret |o brag de lafilha:
« Qual sias, tu?

— Soi laBeélaEsteleta, latia sorre, veni de merce lo pelegrin », respondet lafilha

Era pas miegjorn encara mas lo cachaniu prenguét la corna de buou e bufet a s espetar
las maissas...

Losautresfraires de s amassar: « Quéi a?Quéi a?
— LaBelaEsteleta, la nostra sorre, que ven de merce |o pelegrin, respondet 1o cachaniul.

— Perdonatz 1o nostre paire ! repetia la Bela Esteleta... Perdonatz 10 nostre paire que
prenguet |’ agulhada per la conolha...

— Lo perdonam ! Te perdonam tu ! crideron los quatre fraires. Mas te gardarem aici
gu’ avem pas cap de femna, e nos petacaras las caucas, e nos faras la sopa. Te pagarem
secal. Aital ganharas laverquiéira... »

E demorét sul Lagast |a Béla Esteleta. Fasiala sopa, e petagava, abeurava los porcs. Los
guatre fraires desbosigavan. Quina polida boria aquo seria a torn de |’ ostal: detz cops
pus bela que totes |os camps de la Catussa ensemble !

Cada matin, davant de partir, los quatre fraires disian: « Bela Esteleta, Béla Esteleta,
daisses pas s escantir o fuoc. Aici cap d alumetaire passa pas e de vesin n’avem pas un
per demandar de brasa.

— Pr’aquo, respondia la Béla Esteleta, mai d’ un cop ves un fum que se léva darrier la
forest.



— Sorre ! Sorreta ! Darrier laforést, o long del riu de Salmieg, demora qualgque Drac
dins la sia cabana. Promet-nos que jamai, jamai, anaras agui !... »

E la Bela Esteleta prometia. Pr’aquo un jorn que petacava quatre parelhs de caucas, tant
petacet, tant coseguét, qu’ agachét pas lo fuoc. Mas quand levét 1o cap o fuoc cremava
pas mai. La Bela Esteleta boleguét las cendres. Demorava pas una brasa de viva. Consi
far ? Anava esser miegjorn...

« Veira ben! » se diguét la filha. E prenguét un esclop ala man, se n’anét per delala
forest, aval ont se vesialo fum. Trobet la cabana, tustét ala porta. Una femna respondet:
« Qual esaqui ?...

— leu soi laBéela Esteleta. Vos veni demandar un beluguet dins o meu esclopet.

— Filha, vai-te'n. leu soi una Draguessa. Se lo meu Dracon venia, qual sap ¢o que faria?

— Pietat per ieu, Draguessa. Aveétz aqui |’ esclopet. Donatz-me o beluguet. »

Per pietat la Draguessa prenguet |’ esclop, I’empliguet de brasa viva, lo tornét a la Bela
Esteleta: « Filha, vai-te'n sensterevirar... »

Se n’anét la Bela Esteleta. A I’ ostal prompte aluquét |o fuoc. La sopa boliguét dels
quatre fraires. Degun se mainét pas de res.

Degun ?... Lo Drac tornava ala cabana. Tanleu dintrar avia nifat: « Vro... Vro... Quicom
put, quicom nol, qualgue crestian es passat aici.

— Degun es pas passat, volguet dire la Draguessa.

— Vro... Vro... Quicom put, quicom nol. Draquessa, me mentisses, qual es passat aici ?
— Dracon, me crides pas. La Béla Esteleta es venguda quistar de brasa dins un esclopet.
—Al.a..a..Lapagaalabrasa A!..a..a..»

Quand aguet pro gronit, lo Drac partiguet. Los quatre fraires desbosigavan. A I’ ostal,
davant lo fuoc, |a Bela Estel eta empeutava quatre parel hs de debasses viélhs.

Toc... Toc... Mas qualgu’ un tustaalaporta ?...

« Qual esaqui ?» demanda lafilha.

Unavotz rauca respond: « Aici lo Drac... Bela Esteleta, torna-me o meu beluguet o
dona-me |o teu det pichonet... »



La Béla Esteleta agachét |o fuoc. Era nova la brasa, tota. Consi tornar conéisser 10
beluguet del Drac ?

Alaralafilha, sens dobrir la porta, passet |0 det pel trauc de la cadaula. De per deforalo
Drac prenguet aquel det, lo mordiguét e tot docament, tot docament chuqueét 1o sang de
lafilha.

Lo ser, quand los quatre fraires torneron, troberon la Bela Esteleta que trantolava. Era
pas blanca que |o seu mocador blanc.

« Sias malauta ?... » demandéron totes. Mas ela respondet pas, escalciguét la sopa puéi
sen anet al liéch.

L’ endeman anava melhor. Mas tanleu partits los quatre fraires o Drac tornét... E tornét
cada jorn. Tustava a la porta: « Béla Esteleta, torna-me o meu beluguet o dona-me lo
teu det pichonet... »

LaBela Esteleta donavalo det. Los fraires cada ser la trobavan pus malauta.

L'ainat diguet un matin: « Sorre, sorreta, ne podes pas mai, te leves pas del liech. Lo
cachaniu te gardara.

— Non, respondét |a Béla Esteleta, aqguo me passara. Anatz al bosc, ieu me gardarai
sola.. »

E selevet... Lo ser foguét encara pus malauta. Los quatre fraires alara tant la preguéron
gu’ elalor contet tot: consi era anada quistar de fuoc ala cabana e consi dempueéi [o Drac
venia...

«Vai-te'n a liech, diguéet I’ainat. Deman anarem pas a bosc. E diras a Drac que se te
vol prene lo det passe lo cap per lacatoniéira... »

L’ endeman, los quatre fraires anéron pas a bosc, se tenian dins |’ ostal de cada part de la
porta, cadun amb la pigassa.

Toc... Toc... Toc... Arribava lo Drac: « Bela Esteleta, Béla Esteleta, torna- me lo meu
beluguet o dona-me |o teu det pichonet... »

Respondet |a Béla Esteleta: « Sénher Drac, de tant que soi lassa me podi pas téner
drecha, me rebali per terra. Passatz |o cap pel trauc de |a catoniéira, vos donarai |o
det...»

Lo Drac passet lo cap pel trauc de la catoniéira... Pinga, panga !... Las quatre pigassas



tusteron al cop. Lo cap infernenc |’ ascleron, I’ espotiguéron... Quand ne pogueron pas
mai de clapar, los quatre fraires dobrigueron la porta. Trigosseron lo cadavre del Drac
pro luénh del’ ostal, al riu de la Durenca e lo geteron dins lo gorg.

Puei-se n’aneron al trabalh. La Béla Esteleta gardet |’ ostal tota sola. Sul ser la Draguessa
passet:

« BélaEsteleta, demandet, Bela Esteleta, [o m'’ as pas vist [o meu Dracon ?

— L’al pas vist, mas dempuéi o matin los corbs craulan sul riu de la Durenca, benleu
quel’antrobat!... »

La Draquessa se n’anet ont craulavan los corbs. Veget lo seu Dracon dins lo gorg. Sus
las érbas prautidas a ras de |’ aiga quatre penches de corna eran pausadas.

La Draguessa getét un planponh de térra dins lo gorg puéi amasset las quatre penches e
se’'n tornét. Cridét en passant davant I’ ostal dels quatre fraires. « Béla Esteleta, Béla
Esteleta, I’ai trobat |0 meu Dracon. Sias estada plan brava, té! pren aquelas penches que
te serviran... »

La Bela Esteleta se penset: « Quatre penches !... N'aurai una per cada fraire. Deman es
dimenge, se penchenaran... »

Se penchenéron los quatre fraires, amb las quatre penches. Se penchenéron e tant tireron
sus la borra que cridéeron: « Ma... Ma... Ma... » E tombéron per térra sus quatre patas, e
de sautar, e de gingar per |I'ostal: « Ma... Ma... Ma... »

Eran pas mai los quatre fraires, eran quatre vedelons d’ Auvernha ala pel lusenta. E
cercavan los dets de la Bela Esteleta per |os tetar coma sei aviade lach...

Se ploréet la Béla Esteleta, puel tot docament butet los vedéls a |’ estable. Lor donet de
bren dins d’ aiga tebesa e lor piquét de rabas dins un pairolet...

E puei, comala Bela Esteleta podia pas demorar sola, se maridet amb lo primiér
boscatier que montet sul puéeg: un ome fort e bél ¢a que la que s’ apelava Fulcrand
Calvet.

Fulcrand éera plan brave, dur pel trabalh, e sonhava los vedelons. Anét a Salmieg a la
fieiracomprar unavacade lach per melhor los nairir.

E las annadas passeron. Un drolle pichon nasguet. Se parlet alara de guerra. Fulcrand
partiguét al’ armada que lo venguéron sonar. Se batian sabi pas ont, la guérra jamai non
acabava.



LaBélaEsteletamai d un cop se ploret. Mas calida manténer |’ ostal, e noirir 1o nene
pichon, sens parlar dels vedelons...

La Draguessa venguét un jorn sul Lagast. Portava de deligéa pel nenon, parlét tot un
brieu a la Béla Esteleta, la confortet. La Béla Esteleta se mesfisava pas. cor malaut se
mesfisa pas pro.

La Draguessa tornet mai d’ un cop e cada cop demorava pus bél brieu. Tanplan ajudava
per far labugada o per amassar de caulets per labolida.

Talament que la Béla Esteleta diguét un jorn: « Draquessa, la vostra cabana vos tombara
léu dessus. Aici I’ostal es pro bel, agueste ser vos farai un liech dins la cambra nauta... »

La Draquessa demorét sul Lagast. Lo nenon la coneissia e la sonava « Memi ». Los
vedelons pr’ aquo la fugissian.

Darriér I’ostal i avia lo trauc prigond que los fraires n’avién tirat lo tram per prestir lo
bart. Un jorn lo nenon s amusava a ras ddl trauc. La Draguessa que lo velhava se sarrét,
de per darrier butét lo paure enfant que tombét en cridant.

La Draguessa sonét: « Bela Esteleta, Bela Esteleta, |o nenon es tombat dins lo trauc del
tram. leu lo podi pas aténher... »

Vengueét a |’ escorsa la Bela Esteleta. Coma dins un potz, prompte davalét per assecorrir
I"enfant. Jalo tenia. Alara la Draguessa prenguet una peira béla que pesava mai de cinc
quintals, lalevet aplec de brag, n’ acaptet 1o trauc.

«Al. A'l. Al. seriguét laDraguessa. Dinslo trauc lamaire e |’ enfant... Sera vengat
lo meu Dracon!... »

Un soldat aval veniadinslacarral: Fulcrand que tornava.

Prompte la Draguessa montét a |’ ostal, carguet un faudal de |a Béla Esteleta e tornet
davalar.

« Fulcrand, lo meu Fulcrand, cridet. Se sabias, dempué quet esperi !... »

E la Draguessa se sarret, |os braces doberts. Lo soldat se recuolet. E demandeét: « Qual
sias, tu ?

— Mereconeisses pas, ieu, laBela Esteleta, latiafemna ?

— Mas eras pus polida quand partigueri...



— Queé vals, los pensaments... Abragca-me... »

Fulcrand I’ abracét de racacor, puei demandet encara: « Lo nenon ?
— Lo paure! Moriguét d un marrit mal lo mes passat... »
Fulcrand trantol &t.

« Te plores pas, contunhet la Draquessa. leu te demori e perque sias tornat serem
contents. Prompte sagnem lo vedelon primier. Vai lo querre al’ estable.

— Mas me disiés totjom qu’ agueles vedel ons éran los teus fraires !

— Fraires 0 non, son de vedéls. Anem, vai ne sagnar un... »

Fulcrand anet al’ estable. Los vedelons semblavan comprene, |’ agachavan d’ un uelh
pietadds. Fulcrand los planguét. Ne destaguet un que se sauvet en gingant dins la cort e

fugiguét darrier I’ ostal. Bramava: « Ma... Ma... Ma... »

Alara una votz respondet coma se montava de la térra: « Soi aici jos la péira béla; la
podi paslevar... »

Fulcrand ausiguet. Tornét a I’ estable, destaquét los autres vedelons e los butét amb lo
primier. Amb un pal los tustavafort.

«Ma... Ma... Ma... » Las pauras bestias de bramar pietadosament. Fulcrand de tustar
encara pus fort. Alara, del subte, los quatre vedelons se metéeron a parlar: « Béla
Esteleta, veni nos parar que o teu Fulcrand nos vol tuar !... »

E la votz respondét que montava de laterra: « Soi aici jos la péira béla; la podi pas
levar... »

Fulcrand vegeét la peirasul trauc del tram e comprenguet. Prompte tomét dins la cort.
La Draquessa demandét: « Lo tenes aquel vedél ?

— M’ a escapat, mas daissem-lo correr. | a pas cocha de o sagnar. Se caufavem lo forn
de davant ? Los quatre vedels los metriam arostir totes al cop. La festa seria pus granda.

— Asrason, cridet la Draquessa. Caufalo forn... »

Fulcrand alugquet lo forn. Lo calfet amb de genestes. La volta ne venguét roja. Alara el
sonet: « Femna, femna, véni veire selo forn es pro caud... »



La Draguessa se sarret. Fulcrand de per darrier |i sautet al col, la butét dinslo fom, rau...
e barret la porta.

Quand latomet dobrir, de la Draquessa demorava res que de cendres negras.
«Fulcrand!... Fulcrand!... »

Qual sonava per la cort? Los quatre fraires. Totes quatre dedliurats de lor estat de bestia
dempuei que la bruéissa éra cremada.

E cerquéron de palférres. E totes amb Fulcrand soleveron la peira. Tireron del trauc la
BelaEsteleta e lo nenon qu’ avia pas gesde mal...

Quinafestapué sul Lagast ! En remembre de tot aguo se quilhét 1a Piramid...

Se me cresetz pas. un Fulcrand Calvet ne trobaretz un encaraa Vitarel. Calvet o Calvé?
Lo paire d Emmala cantaira era ben nascut sul Lagast...

LA MONTANHA NEGRA

Aquel conte eslo conte puslong, e mai benleu lo conte pus polit.

| avia donc un 0me, pro jove encara, que s apelava Enric. Una nuech, ala Plancada, dins
una cambra sarrada, Enric joguét alas cartas. El tot sol contralo sastre. Puéi tot sol
contralo molinieér.

E perdét tot ¢O seu. L’argent per comencar. La boria seguét, 1o bestial e los estables...
Puei los mobles e |’ ostal... Puei lo vestit que portava. Tot... Per pietat pr’aquo o
molinier li daisset la camisa.

Enric saludét la companha e sortiguét. Ont anar ? La nuéch encara serialonga.

« Me vau penjar, diguét Enric, a la crotz del cementeri. Amb la camisa, qu’es de tela
bona, me farai una menade corda solida.. »

Enric arribava sus la porta del cementeri. A palpas cercava la cadaula. Mas una man
dura sarret lasiaman. Un ome eraagui que I’ esperava, pus negre encara que la nuech.

« Enric, ont vas ? » demandeét I’ ome.



Enric alaralo veget e respondet — cons respondre mai ?—: « Me vau penjar !... »
L’ ome dobriguét lo grand saile negre que I’ acaptava de cap als pés.

« Enric, escota-me. Sabi tot ¢O que t'es arribat. Es a meu paire qu’ anavas, mas ieu t’ ai
trobat de davant. E te porti aqui una ola. Es plena de loises d’'aur. La te doni, pren-la.
Tornaras comprar latia boria,e ton ostal, e tot. E mai encara |’ ola sera pas curada.
Perqué la prenes pas, Enric ?... Mas as paur ?...

— Degun dona pas res per res, I'ome. Aquel aur |o te poirai pas jamai tornar. Qué vols
deieu?

— Quand doni de bon cor, ieu doni. N'ai de plenas arcas de loises d’ aur al meu castél, e
las peiras de la mia montanha per mon poder las viri en pérasd aur. Alarapren|’ola. Te
demandi solament de la me tornar portar, sens res dedins, m’ ausisses plan, sens res
dedins, a cap d'unan ed unjorn, a meu castel suslaMontanha Negra.

—NMe dises pas lo teu nom, I’ 0me; consi te trobarai ?

— M’ apéli coma m’ apéli. | a pas qu’ una Montanha Negra. E sus la Montanha Negrai a
pas qu’ un castel, lo meu. Dins un an e un jorn al meu castel t’ esperi. Promés ?

—Promés!... »

E Enric prenguet I’ ola. Un revolum de vent se levet. Lo saile grand de I’ 0me batet coma
un parelh d'alas negras. Un caval refreniguet. Enric cresia d’ aver somiat. Pr’aquo tenia
I’ ola de las doas mans de tant qu’ éra pesuga...

L’ endeman Enric tomét comprar las caucas per comencar, e I’ ostal, e la boria e mai
encaramai... Caliaben curar I’ ola per latornar portar.

Promeés, tengut... Quand venguet |o temps, Enric partiguet pro léu per arribar sus la
Montanha Negralo jorn convengut.

Mas consi trobar lo camin ? Calia curar Viaur... E Tarn... E mai Agot. De setmanas e de
setmanas. Puél Enric vegéet una montanha nauta que tocava lo cél. Es aqui, se penset, e
S arrapét de rocada en rocada. Al cap de la montanha, pas de castel mas un ostalon
pichonél que se destrantalhava. Lo fornél fumava pr’ aquo.

Enric tustet ala porta. Un ome vielh li dobriguet: vielh, vielh, tot plegat de vielhum, 1o
nas suls genolhs.

« L’0me, demandet Enric, es pas aici la Montanha Negra ?



— Sabi pas. Soi trop jove per te respondre. Ai pas que cent ans. M’ apelan | Enfarinat...
Sias montat per |’ avérs, davala per I’ adrech, puei tomaras montar. E trobaras o meu
fraire que benleu, €, saupra quicom... »

L’ ome vielh tornét barrar sa porta. E Enric davalét. Caminet encara una setmana. Veget
una autra montanha gque se levava nauta, pus nautaque lo cel.

Enric s arrapét de rocada en rocada. Al cap de la montanha, pas de castél mas una paura
cabana de genestes, bassa e sens cap de porta...

Enric cridét: « | apasdegun ?... »

Un clueg de genést se boleguét e, pel trauc que se fasia, un ome viélh sortiguét: vielh,
viélh, tot plegat de vielhum, lo nas suls artelhs...

«L’0me, es pasaici laMontanha Negra ?

— Sabi pas. Soi trop jove per te respondre. Ai pas que cinc cents ans. M’ apélan
I’ Uganaud... Sias montat per |’ avérs, davala per |’ adrech, puéi tornaras montar... E
trobaras o meu fraire que benleu, €, saupra quicom... »

L’ 0me vielh se tornét claure dins sa cabana e tirét lo cluég. Enric davalét. Caminét
encara una setmana. Veget una autra montanha que se quilhava pus nauta, nauta a
traucar lo cdl.

Enric S arrapet de rocada en rocada. Al cap de la montanha, pas de castél mas una cleda
de ramas de beg.

Enric anava sonar, mas lo vent viret. Alarala cleda se virét tanben, contralo vent. Enric
se sarréet mai. Un ome seteniadarrier lacleda: viélh, vielh, tot agrolit, talament plegat de
vielhum que se trigossava per terra sens se poder levar.

« L’0me, demandet Enric, es pas aici la Montanha Negra ?

— Sabi pas. Soi talament vielh que me soveni pas pus... Ai milaans. M’ apélan o
Patarin... »

Enric, de lassiéira e de defeci, se daissét tombar per térra darriér la cleda del vielh e se
plorét...

« Te ploras, diguet lo vielh. Se te podia ajudar... Sias montat per |’ avers, davala per
|’ adrech. Dins la comba de la montanha trobaras un prat. Al mieg del prat es un estanh.
Te rescondras dins las amarinas, esperaras. Sul ser, tres ritas vendran nadar dins |’ estanh:
larita negra primiéira, puéi la grisa, puél la blanca. Las daissaras nadar. Quand sortiran



de I’ estanh, te sarraras de la rita blanca e, sens dire res, |i trairas una pluma de I'aa..
Aital benléu trobaras lo camin de la Montanha Negra... »

Enric merceget lo viélh e davalét. Arribet dinslacomba, trobét 1o prat. Se rescondét dins
las amarinas ala broa de I’ estanh. Esperet. Sul ser, tres ritas vengueron nadar: larita
negra primiéira, puei la grisa, pué la blanca. Las daissét nadar. Quand sortiguéron de
I’ estanh, Enric se sarrét de laritablanca e, sens dire res, prompte li traguét una pluma de
I’ala...

La rita sautét coma per volar. E se daissét tornar tombar. Mas era pas mai una rita mas
unafilhavestida de blanc, rosséla de pel.

« Consl t'apelas ? demandet |a Filha-Rita.

— Enric.

— Equé mevols?

— Cerqui lo camin de la Montanha Negra.

- Per delala comba, |’ autra montanha. Es aqui la Montanha Negra. E dessus i a un
castél, lo castel del Drac, lo meu paire. Las autras doas ritas que son partidas son las
mias sorres. Mas, d ont venes, Enric ?

— DeverslaPlancada

— Lo paisde lamiamaire. Jamai i soi pas estada

— Me menariés pas a teu paire ?

- Non, Enric, que lo meu paire vol pas degun de la sia familha dins sas apertenencas
quand espera qualqu’ un, e sabi que t’ espéra. Mas ara escota- me, seraleu nuech. Lo meu
paire te convidara per sopar. Manges pas res aumens de ¢O que te sera donat, begas pas
tanpauc que lo poison es pertot... Alaralo meu paire te pregara de jogar a las cartas amb
el. Joga. Mas se per en cas una carta tomba per terra, te baisses pas per I’amassar. Un
cotél es prest per te copar 1o col... Puei seras menat al liech. T'endormiras pas e te
vendral veire per tedire mai. »

Lafilha sautet e tornét rita e se n’ anét.

Enric traversét lo prat. Per dela la comba vegét la Montanha Negra e lo castel dessUs.

Seguét 1o camin que montava. Arribet davant la porta del castél e tirét I’esquila. Es lo
Drac que venguét dobrir.



« Promes e tengut, diguet Enric. Tetorni portar I’ ola, sensres dedins... »
Lo Drac prenguét |’ ola, la desacaptét, la saqueget, puéi:
«Vaplan, Enric. Lanuech es aqui, te convidi per sopar... »

Enric dintret darrier lo Drac. Dins la sala grand del castél, sus la taula grand, doas
escudelas d’ aur esperavan, una de cada part, e los culhiers e las forquetas, d aur tanben.

Los servicias porteron per sopar dins un plat long d aur: res que de closques de noses. E
per beure dins un pegal d’'aur: d’ aigadel rgol.

Lo Drac se metét a manjar: croc... croc... Los closques de noses li petavan per |as dents.
Alaraper losfar davalar bevial’aigalo plen pegal.

Mas se mainét leu lo Drac qu’ Enric manjava pas

« Te conven pas o meu sopar, demandét, o as pastalent ?

— Al pas enveja de res aqueste ser, qu’ai plan dinnat a miéegjom.

— Comavalras. leu ai acabat de sopar. Alara, se jogavem alas cartas totes dos ?...
— E mal benleu te ganharai... »

Los servicias porteron las cartas. Enric copét. Lo Drac donet. Mas en donant tombet
unacarta:

« Amassa-la, Enric.
— Amassa-latu, soi paslo teu vailet... »
Lo Drac alara getet totas las cartas sus la taula.

« Ai som, diguet. E tu tanben, me sembla. Los servicials te menaran dins la cambra que
t'al gardada... »

Quand Enric foguet tot sol dins la cambra gue lo menéron, se desvestiguét e s anava
metre al liech. Mas lafenéstra tustet e la Filha-Rita se trobét aqui.

« CO primier, te porti per manjar, diguet ela, que sias aganit de talent. De bon pan e de
bona cam... E de bon vin. »

Enric manget e beguét. LaFilha-Ritali copavalostroceseli meissialo vin.



« Araescota-me plan, diguet ela. Aquesta nuéch, setenesalatiavidae aieu, dormigas
pas sul liech, ni dinslo liech, masjol liech, oc, degjés. Seraleu ora, ademan... »

Lafenestratustet. La Filha-Rita se trobét pas mai aqui.

Enric eralas eli fasia ben pena. Lo liéch semblava bon amb sos lencols blancs... Mas el
se butet jol liech, S estirét sul ponde e s endormiguet.

Pas per un brieu. Miganuech piquét al relotge naut del castél. Alaralo Drac davalet per
lachimenéadinslacambrad Enric e portava unaforca bela de las puas de fer... Larguét
una lofinada de sofre. Puéi se sarret del liech e a cops de forca, forqueja que
forquejaras... Trauquet los lencols, trauquet o plumet, trauquét 1o matalas... Quand
foguét pro las, larguét una autra lofinada de sofre e tornét montar per la chimenéia...

L’ endeman o Drac foguet tot susprés de veire Enric sortir de la cambra.

« Asplan dormit ? li demandét.

—Pastrop, respondet Enric. | ade cimecs dins aquel liech e totala nuéch m’an fissat...
—As ben las codenas duras ! » diguét lo Drac...

Puei totes dos torneron dins la sala grand per dejunar: de closques de noses e d’ aiga.

« E mai volgas pas manjar, diguet lo Drac, te caldra trabalhar. Ai una forest per copar,
tota, davant aqueste ser, e i anaras sol. Trobaras los espleches que cal dins la cabana del

boscatier a mieg delaforést... Alaravai... »

Enric anet alaforest. Trobét la cabana del boscatiér e los espleches. Oc, los espleches:
una pigassa de veire e un rebuc de veire...

Enric donet un cop de pigassa. La pigassa volét en testes. Tustéet un cop amb |o rebuc.
Lo rebuc s engruneét.

Qué far mai ? Enric cerquet un liech de mofa plan doca, se jaguet e s endormiguet.

A miegjorn qualqu’un lo tustét sus |’ espatla. Se desrevelhét. La Filha-Rita éra agui.

« Esaital quetrabalhas ? diguet ela. Tenespasalatiavidani aieu!

— Consi poder trabalhar amb |os espleches de veire que ton paire m’'a provesit ?

Pua veirem... »



— Vaplan. Per aramanja que te porti lo dinnar...
Enric manget. La Filha-Ritali copavalostalhons e li meissialo vin...
Las ombras se fasidn longas.

« Esoradetrabahar ! » diguét la Filha-Rita. E tirét de sul seu cor que la portava totjorn
lagimblad avelanier:

« Per I"amor d’aquela gimblaieu voli que laforest tota sia copada, lalenha menuda
rebugada, acapcada en cluéges, 10s rols ressats, 10s socs asclats, puéi que clueges, rols e
asclastot sia carrgjat e acaselat davant la portadel castel... Ai dich!... »

La Filha-Rita tustét de la gimbla. Un escarapetal coma un tron. Los arbres tomberon
totes. Mila rebucs rebugueron, milanta toras toreron que degun ne vesia pas. Suls cunhs
quantes de malhs sauteron ?... Un vent soledre se levet. Los cluéges primiers montéron,
puéi lasasclaselosrals...

Sul seu cor la Filha-Ritatornét recaptar la gimbla e se trobet pas mai aqui.

Lo ser, quand Enric tornét al castel, 1o Drac |’ esperava davant la porta. Los rols d’ una
part, las asclas de I’ autra, e los clueges un lenhiér grand.

« Asplan trabalhat, diguét lo Drac. Veni qu’ anam sopar... »
Croc... croc... croc... De closques de noses e d’ aiga. Mas Enric manjava pas.

« Joguem a las cartas ! » diguet lo Drac e ne tombét una. Mas Enric I’amasset pas. Lo
Drac getet las autras cartas sus la taula.

«Vai-te'n d liech, Enric, que deves aver som. Los servicias te menaran... »

Quand Enric foguet tot sol dins la cambra, se desvestiguét e s anava metre al liech. Mas
lafenéstratustet e la Filha-Rita se trobét aqui.

«Manja, Enric... Beu... »
Enric se daissava servir. LaFilha-Ritali copavalostroceseli meissialo vin.

« Arame creses, diguet ela. Setenesalatiavida e aieu, aguesta nuech dormigas pas sul
liech ni dejés. Te dormiras sus aquel armari. Seraléu ora. A deman... »

Lafenestratustet. La Filha-Rita se trobét pas mai



Enric agachét pas lo liech e montét sus I’armari. A pro pena s avia de placa que trucava
latravada e se podia pas estirar.

Ja migjanuech picava a relotge naut del castel. Alaralo Drac davalét per la chimenéeia
dins la cambra d’ Enric e portava una forca bela de las puas de fer... Portava tanben un
estanhon d'oli de péira, I'0li negre que tant put... Larguet una lofinada de sofre. Puéi se
sarrét del liech. Escampét dessUs tot I'0li de peira, I’aluquét d’un cop de briguet. Aquo
cremet, aquo fumava, e lo Drac de dancar dessis. Quand foguét pro las, tustet sul fuoc
amb la forca per I’ escantir. Larguét una autra lofinada de sofre e tornet montar per la
chimenéia...

L’ endeman, lo Drac foguét tot susprés de veire Enric sortir de la cambra.
« Asplan dormit ?li demandeét.

— Pas trop. Aquo pudial’oli de
peira.

— Eraper cacar las cimecs, diguét o Drac. Mas sias de lamena de las alabrenas, tu !...»

Dins lasala grand lo dejunar esperava. De closques de noses e d’aiga: croc... croc...
croc...

« Dempuéi que sias aici, diguet lo Drac, ai pas vist qué manjavas. Pr’aquo ier
trabalheras plan. Uél i ade trabalh per tu encara. Sabes, aguel estanh dins lacomba de la
montanha... A pas cap de bonda ni d’escampador. Mas voli que davant aqueste ser
I’ estanh sia vojat e pescat. | anaras sol. Trobaras los espleches que cal jos un clueg de
joncasses alabroadel’estanh... Alaravai... »

Enric anét a |’ estanh. Trobét 1o clueg de joncasses. Dejos i avia los espleches—quines
espleches ! — Un grelh del margue long per grelhar las castanhas, un crivel de tela
d aram per lagrava..

Enric trempet 1o grelh dins |’ estanh e lo tornet tirar per posar I'aiga. L’ aiga raget tota
pels traucs. Trempeét o crivel. L’ aiga passavatota per latelad’ aram.

Qué far mai ? Enric cerquet un liech de joncasses plan secs, se jaguét dessus e
S endormiguet.

A miegjorn qualgu’un lo tustet per I’ espatla. Se desrevelhét. La Filha-Rita era aqui.

« Es aital que trabalhas ? diguét ela. Benleu tenes pas a la tia vida, mas comencavi de
creire quetenidsaieu...



— Consi poder trabalhar amb agquel es espleches traucats que o teu paire m'a provesit?...
— Vaplan. Un cop de mai te porti lo dinnar. Manja per ara, puei veirem... »

La Filha-Rita atalhonava, servissia Enric, li meissialo vin... Las ombras se fasian
longas. Unafrescor montét de I’ estanh...

« Esoradetrabahar ! » diguét la Filha-Rita. E tirét de sul seu cor que la portava totjorn
lagimblad’ avelanier.

« Per I’amor d’ aguela gimbla, ieu voli que I’ estanh tot sid vojat, 1o peis pescat e carregjat
dinslos bacins d’ aiga davant la portadel castel... Ai dich... »

LaFilha-Rita tustet de la gimbla. Un escarapetal coma un tron. Las aigas se confleron,
S escampéron totas pel prat. L’ estanh eravojat. Los peisses, totes, coetejavan per |’ erba.
Lo vent soledre se levét. Los trogans monteron primiérs, puél tota la peisblancalha, las
anguilas segueron e las trochas darriéiras.

Sul seu cor la Filha-Ritatornét recaptar la gimbla e se trobét pas mai aqui...

Lo ser, quand Enric tornét al castel, 1o Drac |’ esperava davant la porta: las trochas dins
un bacin d’'aiga, las anguilas dins un autre, tres o quatre bacins encara de peisblancalha o
de trogans.

« Asplan trabalhat, diguét lo Drac... E sSiasal’ ora per sopar... »

De closques de noses totjorn... croc... croc... croc... e d aiga. Enric manget pas. Ni mai
amasset pas la carta.

«Vai-tenal liech! » diguet lo Drac.

Quand Enric foguét tot sol dins la cambra, se desvestiguét e s anava metre al liech,
perque los servicials avian portat un autre liech... Mas la fenestra tustet e la Filha-Rita se
trobet aqui.

Portava lo sopar per Enric. El se daissavatotjorn servir. La Filha-Ritali copet los troces
eli meissialo vin.

« Ara me creses, diguet ela. Me creiras encara mai. Se tenes alatiavidatenesaieu e
m’ escotaras. Alara aquesta nuech dormigas pas sul liech, ni dejos, ni sus |’ armari.
Dormigas pas solament dins la cambra. Tanléu que serai partida dobris la porta, torna-la
barrar darrier tu, davala per I’ escaliér que vira. Quand seras a la cava dormiras ont
poiras. A deman: esora... »



Lafenestratustét. La Filha-Rita se trobet pas mai aqui.

Enric davalét a la cava, prompte per |’ escalier que vira. Sautet dins la tina qu’ era seca.
S estirét.

Ja migjanuech picava al relotge naut del castél. Alara lo Drac davalét per la chimeneia
dins la cambra d’ Enric e portava una forca béla de las puas de fer... Portava tanben un
estanhon d' oli de péira, I’ 0li negre que tant put... Sus I’ espatla portava encara un malh
defér margat defer... Larguet unalofinada de sofre. Puél escampét I’ oli de péira per tota
la cambra, I’aluquet d’ un cop de briquet. Aquo cremet, aquo fumava. Las flambas
negras tornejavan e lo Drac dancava al mieg. D’ una man brandissia lo malh de fer.
Tustét sul liech al’ espotir, sus|’armari alo bassacar. Tustét sus latravada que davalét, e
sul ponde gue s esparrabisset entro la cava. Las flambas negras s alongavan, |o Drac al
mieg totjorn sautava. Quand foguet pro las, batet 1o fuoc a cops de forca per |’ escantir...
Larguet una autra lofinada de sofre e tornet montar per la chimeneia.

L’ endeman lo Drac foguét tot susprés de veire Enric sortir per la porta de la cava.
« Asplan dormit ?li demandét.

— Pas trop. Aquo pudia totjorn I’ 0li de peira. E vostre castel es talament vielh que las
fustas son cussonadas. Somiavi que dangavi, mas de tant de vam que tustavi o ponde es
passat dejos. Lo plancat m’ estombat dessls e me soi desrevelhat ala cava

— Quand prendrai gendre, diguét o Drac, comandarai |os obriers per tot adobar de nou.
Mas siés de lamenade las sérps, tu ?... »

Al dgjunar o Drac mangét de bon apetit de closques de noses: croc... croc... croc... E
beguet un pegal d' aiga. Puéi diguet:

« Enric, me costas pas de noirir, mas trabalhas plan... Sabes, aqueste matin lo meu gal
pus polit s'es escapat de per la polalha. A volat sul castél, a volat sus la torre granda.
Ausis-lo amont que canta. Davant aqueste ser, Enric, me cal aquel gal. Es talament
vielha, latorre granda, que i a pas pus d’ escalier per i montar. Mas d’ escalas ne manca
pasjoslacobertaal pedelatorre.. Alaravai... »

Enric anét a la torre granda. Trobeét las escalas jos la cobérta. Ne quilhét una contra la
torre mas tanléu quilhada |’ escala tornet tombar... Latornét quilhar e tornét tombar
encara... Ne quilhét una autra e tombet coma la primiéira. Las ensaget totas e totas
tomberon.

Enric comprenguet que latorre éra embelinada. Qué far contral’ embelinament ?2... Alara
cerquét una péirade lausa plan lisca, se jaguet dessUs e s endormiguet.



A miégjorn qualgu’ un lo tustet per |’ espatla. Se desrevelhét. LaFilha-Rita éraaqui...

« Esieu que teni alatia vida, diguét ela. Perqué tu tenes pas a la mia ? Son pas las
escalas que te mancavan uei...

— Tantas n’a quilhadas, tantas son tombadas. Latorre granda es embelinada.
— Vaplan. Per aramanja, que pel darriér cop te porti lo dinnar. Puéi veirem... »

Lo pan blanc e la carn chucosa: la Filha-Rita atalhonet tot. Servissia Enric talhon per
talhon. Pué li meissialo vin...

L’ ombrade latorre granda virava, acaptavatot lo castél e s alongava encara.
« Esoradetrabalhar!... » diguét la Filha-Rita. Jos |a cobértai avia un pairol e un trespe.

« Enric, vai a ragjol, emplis aquel pairdl d aiga. Pausalo sul trespe... Ara pren una escala,
bresa-la... Aqui as de lenha. Met-la jol pairdl e aduca la... Bresalas escalas totas se cal,
mas fai bolir I’aiga... Té! lo meu faudal: carga-lo, aital, nosa-lo darrier, vaplan... E
desvestis-me, 0Oc, desvestis-me, quita-me tot, oc, prompte... L’aiga bolis, escota-me: me
vas getar dins lo pairdl... Ajustaras de lenha encara... Quand veiras gue la mia carn se
despren de pels 0sses, alara davalaras |o pairol de sul trespe... Cercaras totes mos 0Sses,
los tiraras un per un sens n’oblidar cap, |os amassaras dins o meu faudal que rebussaras.
Puei te sarraras de la torre granda. Prendras un 0s de dins |o faudal, lo butaras contra la
torre. | S'espintara. Just ¢o que cal per pausar ton pe. Ne prendras un autre, I’ espintaras
tanben, un bricon pus naut per |’autre pé. Un autre per la man, se vals... Contunharas
aital. Montaras en espintant mos 0sses. Quand seras a la cima de la torre lo gal ja se
dormira. L’ agantaras. Pren lamia cambaliga, te ! per li estacar las patas e |0 metras dins
latia biagca. Tot docament tornaras davalar. Un per un, en davalant, tiraras mos 0sses de
per la torre e los amassaras dins lo meu faudal. Quand seras a fons, los getaras totes
dins lo pairol. Tornaras pausar 1o pairol sul trespe e faras fuoc. L’ aiga bolira, una vapor
selevaraeieu ne sortirai... Mas qu’ espéras ? Denusa soi... Prompte, geta-me dins|o
pairol...

— Teni mal atu qu'alamiavida. Lo gal que demore ont es! Mas portarai pas la mia
man sus tu. Te voli pasfar coire... »

La Filha-Rita escotét pas mai. Prenguét vam e tota sola sautet dins o pairol.

Qué podia mai Enric ? Lafaguet coire. Quand la carn se desprenguet de pels 0sses
davalet 1o pairol de sul trespe. Tiret los 0sses un per un e los amasset dins lo faudal
rebussat. Se sarret de la torre. Plantet o primier 0s que s espintét coma dins de burre.
N’ espintet un autre per I'autre pe. E contunhét aital. Arribét a la pus cima de la torre e
agantét logal...



Enric tornét davalar. Tiret |os 0sses un per un e los amassava dins lo faudal rebussat.

A migjatorre s arrestét per polsar. Levéet o cap. Amont, naut, al dentelh pus naut,
guicom blanquejava a darrier rai del solelh: un ossarél menut qu’ éra demorat.

Enric volguét tornar montar per I’ anar querre. Tiret un os de dinslo faudal, lo butet
contralatorre. Mas |’ 0s S espintét pas. Netirét un autre: s’ espintét pas tanpauc...

Enric acabét de davalar, pus docament encara, per oblidar pas un autre 0s. Tanleu al fons
escampet totes los 0sses del faudal dins lo pairol. Tornet pausar 1o pairol sul trespe e
empuset lo fuoc. L’ aiga boliguet leu. Una vapor se levét. La Filha-Rita sortiguét del
pairol, denusa, e se pauset sus |’ erbarasa...

S anavatornar vestir, mas aqui que sautét. Cridet. Bolegava lo pe comase li dolig, lo pé
esguer... Oc, e mai i portéet laman. Li mancavalo cap de |’ artelh pichon, ladarrieira
onca que I’ ossarel menut era demorat amont.

Enric baissavalo cap e se viravade caire. Mas elade |o sonar:

«Anem, Enric, guda-me de me tornar vestir que tremoli de freg, lo rosal tomba... Per un
cop podes dire qu’ as plan capitat. Jalo meu pairet’ espera... Quand te veira venir amb lo
gal, de las doas mans te tustara sus las espatlas e mai benleu t’ abragara... De mercéieu e
mon poder, te pren per un mestre bruéis o un fachilhiér grand e te demandara d’ ésser lo
seu gendre. Aqueste ser podes manjar de tot ¢o que te sera servit e beure de tot ¢o quete
sera mescut. Dormis tanben sens crénner res, aquesta nuech, dinslo teu liech... Mas
deman lo meu paire te prendra jol castél, dins la cava pus prigonda. Te nosara un
mocador negre suls uelhs.

Las mias doas sorres e ieu, totas tres serem davant tu, caduna dins una barrica
desfonsada. Lo meu paire te dirac D’ aquelas tres aqui, quina causisses ? Mas tu de las
doas mans nos palparas |os pes e quand coneisseras |o meu artelh pichon sens la
darriéiraonca alaracridaras: Es aquelaque voli... E serai ieu... »

LaFilha-Rita éra vestida. Tornet prene lo seu faudal. Lo noset darrier I’ esquina e se
trobet pas mai aqui...

Enric tornet a la porta del castel, lo gal dins la biaga. E lo Drac tanléu lo veire li tustet
sus las espatlas. Enric li donét 1o gal. Lo Drac lo prenguét, 1o sospesét, I’ agachét. Pué
abracet Enric.

« Asplan trabalhat, diguét lo Drac. Aqueste ser soparem en familha... »

Dinslasalagrand, jalastresfilhas éran siegudas. La primiéira, maurela, vestida de seda



negra; la segonda, castanhenca, vestida d argent gris; e la pus jove ladarriéira : rossela,
del vestit blanc delin.

Enric se sieguét faciaaelas e lo Drac al prép d’el. Las tretze candelas del candelier
d’ aur cremavan totas d’ una flamba clara. La vaisséla lusissi& escudelas d’ aur, forquetas
e culhiers d aur, gobels e gobelets de cristal.

Una musica joguét, resconduda darriér la cortina. Los servicials porteron lo sopar. Dins
laconcad’ aur, o bolhon de polafarcida. E lapolafarcida pué, dinsun plat d’ aur.

Puei los plats que seguian los plats. E totjorn qualque servicial tenia de vin mescut: a
plens gobels 1o vin roge, dins los gobelets lo vin blanc... botelhas, flascols o flascas...
Masd aigai n'aviapas...

Enric manjava e bevia. Lo Drac |i tustava sus |’ espatla. Las tres filhas totas tres
graciosavan. Solament lo pe menut de la Filha-Rita Blanca venia de nonent jos la taula
cachar lo pe d Enric...

La musica joguét un darrier cop. Las filhas se retiréron. Lo Drac se levet e prenguét
Enric pel brag per lo menar ala cambra: la cambra qu’ éra tota adobada de nou...

« Los obriérs son passats, diguet lo Drac... Ai trobat, cresi plan, lo gendre que cercavi.
Donc bona nuéech e dormis plan, Enric... »

Enric dormiguet coma un prince dins lo liech garnit de tela fina, acaptat de lana doca.

L’ endeman, quand se levét, lo Drac I’ esperava sus la porta de la cambra e lo menet dins
la sala grand.

« Per comencar, mangem aquel quartiér d’ auca, diguet lo Drac. Es salat just ¢o que cal
per beure un bon cop... »

Enric manget e beguét. Mas|o Drac lo tirét per lamarga: « Veni... »

Davaleron alacava: alaprimiéiracava. Lo Drac nosét un mocador negre suls uelhs
d Enric, dobriguet unatrapela, e tornar tirét Enric per lamarga: « Veni... »

Davaleron, davaléron per d' escaliers que viran de cavaen cava: « Veni... Veni... »
A lacava pus prigonda lo Drac escantiguet |o lum que portava.

« Enric, diguet, Enric, as davant tu, dins tres barricas, las mias tres filhas. Aital, sens las
veire, causis-ne una que late doni per femna... »



Enric alongueét las doas mans. Trobet |as tres barricas desfonsadas. E comencet de palpar
los pés que sortissian.

« Alara, demandet lo Drac, as causit ?
— Pasencara...

— Masquéfas?

— Cérqui se son pro grassas... »

Lo Drac seriguét: « Al...a!...a!... » Enric palpava mai que pus. Las filhas,
cosserguejadas jols pées, sisclavan.

Pr’aquo, a dich de palpar, Enric trobét I’ artelh pichon que li mancava una onca. E
tenguet fort aquel artelh. De I’ autra man alisguet la camba. E cridet:

« Esaguelad’ agui que vali !...

— Vaplan, diguet lo Drac. Va plan. Desnosa aguel mocador. As aqui 1o lum. E pren la
mia filha, la que as causida, dins latia cambra. leu vau sonar |0 meu paire. Aqueste ser
farem lo festendl... »

Enric e la Filha-Rita Blanca montéron pels escaliers... Montéron, monteron. Tornéron
veirelo jorn. Enric volia prene lafilhadinsla cambra. Mas ela:

« Non, Enric. Avem just lo temps de fugir. Lo paire del meu paire va venir, aquel que
se'n ditz paslo nom... Tanleu aici saupraqual sidstu e ¢o que siaseconsi ieu t’'ai gjudat.
E quand o dira a meu paire... Vau ala mia cambra quérre lamiaborsad aur. Tu, vai a
I’ escura prompte. Veiras dos cavals: Grand Vent, o primier, magre, borrut e pudent, e
Pichot Vent, I’ autre, gras, tondut e lusent. Mas es |o primiér que te cal prene. Lo
bridaras, |o selaras. Causiras per el las bridas viéelhas pus Ihabrudas, |a séla negra de
crota seca. Lo menaras darrier lo castél ala portafalsa. T’ esperarai aqui. Prompte,
Enric, prompte!... »

Enric anet al’ escura. Vegeét los dos cavals.
« Consi pot esser, se penset, de prene lo primiér ! Magre coma es, a pro pena se se
trigossaria. E put, amb tota sa borra empastada de fems sec... Mentre que |’ autre tan

lusent!... »

Aital Enric selét e bridet Pichot Vent, lo caval polit. Causiguét per € las bridas novas e
lasélaclavelada de clavels d aur.



A laportafalsa, darrier lo castel, |la Filha-Rita |’ esperava. Tanleu lo veire arribar
torceguét las mans

« Malallrés, tesiéasenganat !... »
Un tronoire de mila trons escarapetet de montanha en montanha.

« Esagui ! diguet la Filha-Rita. Es aqui, aquel que se'n ditz pas lo nom. Fugiscam amb
lo caval qu’ avém... »

Enric sautet sus Pichot Vent. LaFilha-Rita se sieguét darrier €: « Pica, Enric, pica!... »

Enric piquet. Lo caval n’anét. Al cap d’'una léga ne podia pas mai de tant que polsava
fort... Se metet al trot, e puei al pas...

Patrac... Patrac... Un autre caval veniadarrier, al galaup.
« Eslo meu paire sus Grand Vent, diguet la Filha Rita. Arrestem-nos e davalem. »

Tanleu per térra, la Filha-Ritatiret de sul seu cor que la portava totjorn la gimbla
d avelaniér:

« Per I’'amor d’aguela gimbla ieu voli que lo caval venga una jaca de fedas, Enric un
pastre, ieu un anhél dinslo seu brag... »

LaFilha-Ritatustét de lagimbla. A labroadel camin unajaga se quilhet, longa e bassa.
Sus la porta se tenguét un pastre que sarrava dins lo seu brag un anhelon blanc. Mas lo
Drac éraagui. Arrestet Grand Vent e sens davalar demandét:

« Pastre, as pas vist passar sus aguel camin un ome a caval que raubava unafilha ?

— Ai perdudas las fedas, respondet |o pastre, las cerqui dempuei 1o matin; Ai trobat
solament aguel anhél.

— Te demandi pas aquo, cridét |o Drac, te demandi se per aguel camin as pas vist passar
un ome e unafilha...

— Vos disi que cerqui las fedas dempuéi o matin, sens las poder trobar, son qu’ aquel
anhél... »

Lo Drac saquegeét las espatlas. « Un néci ! » se penset. E se tornét virar a galaup sus
Grand Vent. Patrac... Patrac...

Tanleu que foguet partit, la jaca tornét caval, lo pastre Enric, e I’anhél |a Filha-Rita...



Sautéron sul caval losdos. « Pica, Enric! Pical... »

Sus la portadel castél, aguel gque se'n ditz pas o nom esperava. Veguét venir 1o Drac tot
sol. E se reganheét en tronoires:

« Pergué los tornas pas menar ?

— Losai pasvistes!

— Masqu'asvist ?

— Suslaportad’unajaca un pastre que teniaun anhél jol brag...

— Tu, lomeufilh, tu! As pas solament coneguda latiafilhaqu’ éral’anhel blanc! E lo
pastre que lateniaeraEnric, lo raubaire. Lajaca eralo caval. Terenegara, ieu, te

renegarai !... »

Aquel que se'n ditz pas o nom escarapetet en tronoires. Lo Drac sus Grand Vent tomet
partir.

Enric picava, picava. Lo caval ne podia pas mai de tant que polsava fort... Sens poder
téner lo trot, prenguét 1o pas...

Patrac... Patrac... Un autre caval veniadarriér al galaup.
« Sabem qual es, diguét laFilha-Rita. Arrestem-nos e davalem. »
Tanléu per térratirét de sul seu cor que la portavatotjorn lagimbla d avelanieér.

« Per I’'amor d aguela gimbla ieu voli que lo caval venga un pont, ieu un riu d'aiga e
Enric lo pescaire que me pescara... »

La Filha-Ritatustet de lagimbla. Un riu d’aiga canda s escampeét tot de long. DessUs, un
pont roge s esparracava. A labroadel riu un pescaire del capél bel levava sastelas. Mas
lo Drac eraaqui. Retenguéet Grand Vent e, sens davalar, demandét:

« Pescaire, as pas vist passar sus aquel pont un ome a caval que raubava unafilha ?

— Levi lastelas, respondet 1o pescaire; dempuél o matin que las |évi ai pastirat encara
cap de peis.

— Te demandi pas aquo. Sus un caval un ome, unafilha...

— Probable que i apas cap de peis dins aguel riu. Dempuél lo matin levi lastelas... »



Lo Drac brandiguét 1o cap. « Un neci, se penset, un néci !... » E se tornét virar al galaup
sus Grand Vent. Patrac... Patrac...

Mas jalo pont tornava caval. Enric e la Filha-Rita de sautar dessus. « Pica, Enric,
pical... »

Sus la porta del castel, aquel que se’'n ditz pas |o nom esperava. E se reganhét en
tronoires quand veget venir [o Drac tot sol.

« Los a pas vistes, diguet o Drac. Paire, los a pas vistes. Al ras del pont a trobat un
pescaire que pescavalo riu delong...

— Gausas-me sonar: paire ! Consi podes esser 1o meu filh ? Latia filha gu’era lo riu.
Enric, lo raubaire, la pescava. Lo pont éralo caval... »

Aquel que se'n ditz pas o hom s estrementiguét en tronoires. Lo Drac sus Grand Vent
tornet partir.

Enric picava, picava. Lo caval ne podia pas mai de tant que polsava fort. Sens poder
téner 1o pas se trigossava.

Enric picava, picava. Lo caval ne podia pas mai de tant que polsava fort. A pro pena se
Se trigossava.

Un tronoire de mila trons escarapetet de montanha en montanha e se sarrava darrier.
« Esagui, diguét la Filha-Rita, aguel que se' n ditz pas o nom. Davalem de caval... »

Enric e la Filha-Rita daisseron lo caval sul camin e se lanceron a |’ escorsa de totas lors
cambas.

Un liug, un sarrabastal. Aquel que se'n ditz pas o nom tenialo caval.
Luenh aval, luenh, una campana sonet, contralo tron probable...

« Sei aunacampang, i aunagléisa, diguéet laFilha-Rita, una vertadieira gleisa. Es aqui
gue nos cal anar... »

E seviret. Getet darrier elalaborsad aur. A perdre alen, de correr encaramai...

Un liug, un sarrabastal. Aquel que se'n ditz pas o nom tenid ara la borsa d’aur. Totjorn
la campana sonava...



LaFilha-Rita se viret, tiret de sul seu cor que la portava totjorn, lagimbla d avelanier, e
la getet darrier ela. Encara mai de correr, encaramai... Ja la crotz se vesia que mercala
fin delaterradel Drac.

Un liug, un sarrabastal. Aquel que se'n ditz pas lo nom tenia ara la gimbla d’ avelaniér.
Mas Enric e la Filha-Rita arribavan sus la porta de la gleisa. Dintreron. Anéron a preire
vielh que pregava davant |’ autar:

« Preire, maridatz-nos, avém pecat... »
E lo préirelos maridét.

Defora, aguel que se'n ditz pas lo nom escarapetét de milanta trons, los liuces d'infern
fuogquejavan un darriér I’ autre que los veirials ne calelhgjavan.

Puei tot s escantiguet, un silenci de patz tombet. Enric e la Filha-Rita sortigueron de la
gléisa: ome e femna...

Sens se revirar daisséron darriér eles las terras del Drac. Al primiér ostal que troberon
demanderon lo camin de la Plancada...

Clic, clac, agui se clavan los contes del Drac.

Acabat d estampar |o

30 d' abril de 1975 sus
las premsas de la

S. A.R. L. Estamparia
BARNIER, 4, car. dels
L ombards, 30000 Nimes,
pel compte de las
Seccionsd Avairon e de
Tarn del’ Institut

d’ Estudis Occitans.
Totes dreches reservats.

Depaus legal:
Segond trimestre de 1975.

